
Marie-Christine Basting     

Petitioun 2325 – STOP Freedefeier ! Feuerwerk ! Feux d’artifices ! Firework !
<!--[if !supportLineBreakNewLine]-->
<!--[endif]-->

Léiwen Här Etgen

Ech soen iech an äre Kolleegen a Kolleeginne villmools Merci fir är ausféierlech Äntwert zu mengem 
Uleies. Mat dësem Schreiwe well ech iech net just Merci soe mee och nach weider Denkustéiss ginn. 
Ech sinn der Meenung, dass meng Ufro zum nationale Verbuet vum Freedefeier nach net ofgeschloss 
sollt gi. 

Madamm Bofferding huet mir déi bekannte Prozedur zum Freedefeier nach eng Kéier ausféierlech 
geschriwwen, an dësem Schreiwe kommen wichteg Argumenter ervir wou ee Wichtegkeet an 
Noutwendegkeet vun enger nationaler Entscheedung net ignoréiere kann. 

Lëtzebuerg, jo dat klengt Lëtzebuerg suergt ëmmer rëm fir Schlagzeile virun allem mat positive 
Verännerung, neie Perspektiven a fir den Mënsch : ech schwätze vu gratis ëffentlechen Toiletten a 
gratis ëffentlechen Transport, dëst sinn Entscheedung déi een net iwwerall fënnt, an och des 
Entscheedunge goufen um nationalen Niveau geholl. 

Wei Madamm Bofferding erkläert ka Freedefeier um Silvesterowend vun der Gemeng entscheet gi. Ech 
wunnen aktuell an der Gemeng Iechternach* an den 31.12.2022 ass wei follegt ofgelaf :

- am Gemengerot huet den Här Buergermeeschter matgedeelt, dass hie keng Ännerung wéilt. Silvester
soll oflafe wei ëmmer, also mat Erlabnis zum Freedefeier.

- den Dag virdru gouf en ënnerschriwwene Verbuet vum Här Buergermeeschter ob RTL.lu publizéiert.

- Spéider gouf iwwer sozial Medien (Facebook) en Verbuet vum Freedefeier kommunizéiert, deen am
anscheinend nees ewech geholl gouf.

- Bierger goufe mat engem Flyer à toute boîte ob de Verbuet higewisen

Silvester selwer goufe keng Moossname geholl zum Schutz, Sécherheet, Rou a Kontroll an duerch ganz 
Iechternach hunn privat Leit ouni Sécherheetsmoossname Freedefeier gezünt. Natierlech och net mat 
enger zäitlecher Limitatioun. Des Inkoherenz respektiv Inkompetenz wéist mir, dass eng Gemeng des 
Entscheedung net treffe soll respektiv kann.

Des weidere schreift Madamm Bofferding ganz kloer Zuelen an Bezuch zur Miessunge vun der 
Loftverschmotzung. An Zäite vu Klimakris, COP 27, Fridays for Future, Klimakatastrophë …  (Lescht ass 
laang) dierfen sou Fakten net ignoréiert ginn a just fir Manifestatiounzwecker an dem eegene Gefalen 
net iwergaang ginn ! 

Lëtzebuerg huet méi oft gewisen, dass ee fir Verännerungen an nei Perspektive steet, soumat soll 
Freedefeier endlech ofgeschaaft ginn zur Léift vun der Natur, Mënsch an Déier. 

Let’s make it happen ! An um richtege Wee respektiv  sensibel ob déi negativ Auswierkunge vum 
Freedefeier ware mir jo schonns wou  Freedefeier ofgesot gouf fir Schueberfouer Fermeture wéinst 
Dréchent.  Also loosst eis weg nach eng Kéier en Schratt an déi richteg Richtung goen ant Schéisse vu 
Freedefeier ofschafen a mat neien, nohaltegen zukunftsorientéierten Traditiounen nei besetzen.

Ech freeë mech iwwert all Réckmeldung an hoffen ob äert Verständnis fir een ob den éischte Bléck net 
wichteg Thema an awer mat sou groussen Impakt. Merci fir är Zäit.

léif Gréiss

Christine Basting

*Hei fannt dir all néideg Informatiounen

https://www.rtl.lu/news/national/a/2002838.html
https://www.youtube.com/watch?v=QKSH1TzDtoM (Fro get gestallt ab 2h12min)

https://www.rtl.lu/news/national/a/2002838.html
https://www.youtube.com/watch?v=QKSH1TzDtoM



